
राजकीय महाविद्यालय सलूणी में किया गया छात्रवृत्ति जागरूकता कार्यक्रम का आयोजन 
दिनांक: 31–08–2024
स्थान: सलूणी

राजकीय महाविद्यालय सलूणी में छात्रवृत्ति जागरूकता कार्यक्रम का आयोजन दिनांक 31-08-2024 को किया गया जिसमें राज्य और केन्द्र सरकार द्वारा वित्त पोषित विभिन्न छात्रवृत्ति योजनाओं के बारे में छात्रों को अवगत कराया गया। इस अवसर पर महाविद्यालय के प्रवक्ता श्री दिनेश कुमार और श्री सौरभ मिश्रा ने मुख्यमंत्री विद्यार्थी कल्याण योजना, कल्पना चावला छात्रवृत्ति योजना, प्रधान मंत्री उच्चतर शिक्षा प्रोत्साहन योजना आदि से संबंधित विस्तृत जानकारी छात्रों के साथ साँझा किया। इस अवसर पर प्रवक्ता श्रीमती पिंकी देवी ने कहा कि गत वर्ष महाविद्यालय के 88 विद्यार्थी छात्रवृत्ति योजनाओं से लाभान्वित हुए थे जो कि महाविद्यालय के लिए बहुत बड़ी उपलब्धि रही है। इस वर्ष महाविद्यालय के प्राचार्य डॉ मोहिंदर कुमार सलारिया ने शत प्रतिशत छात्रों को इन योजनाओं से अवगत कराना और इन योजनाओं मे स्वयं अपने स्मार्टफोन से वे आवेदन कर पाए उसकी दक्षता देने का लक्ष्य निर्धारित किया है। इसी ध्येय के साथ इस कार्यक्रम का आयोजन किया गया था।

